
Заштита на Вредна Инвестиција 
 

Говор на амбасадорот Рикер на церемонијата на потпишување на Меморандум за 
соработка 

 

15 септември 2009 
 

Вице Премиер Наумовски   

Чест ми е што сум денес овде како личен претставник на претседателот Барак 
Обама на потпишувањето на овој значаен договор помеѓу Соединетите 
Американски Држави и Македонија 

Овој договор ќе ги штити инвестициите на Соединетите Американски Држави во 
Македонија со тоа што ќе гарантира дека луѓето кои се обучени преку наши 
програми за поддршка, ќе останат на позиции каде овие обуки можат да се 
искористат. Исто така ќе и помогне на Македонија да го достигне својот максимум, 
користејќи ја моќта на професионалната и добро обучена јавна администрација   

Од независноста на Македонија, Американскиот народ има инвестирано над 1 
билион долари во поддршката на развојот на оваа земја. Без сомнение, нашата 
најголема инвестиција се луѓето на оваа земја. Обуките во областа на 
образованието, полицијата, судството, и одбраната ќе донесат огромна корист за 
оваа земја. Обучените лица можат да применат нови и подобри системи на нивното 
работно место и на тој начин ќе придонесат во подобрување на работата на 
владата. Тие можат да го споделат своето знаење со колегите и да остават една 
долготрајна позитивна промена, како свое наследство, во сверата во која што 
работат.  

Секако, ова не е возможно доколку тие се менуваат со промената на политичката 
клима/структура. Денеска се обраќам и и благодарам на Владата што го направи 
овој огромен чекор за да и стави крај на оваа пракса.  

Овој Меморандум за соработка обезбедува рамка која им гарантира на оние кои 
што партиципирале во обуки финансирани од САД, дека ќе бидат задржани на 
соодветни позиции кои ќе ги искоритат нивните способности онаму каде што 
истите имаат најголемо влијание.  

Ќе овозможи способниот и квалификуван кадар да остане на местата каде што ќе 
им служат на граѓаните дури и кога има промена на владата.  

Како што кажав на почетокот, ова е многу добро за двете страни бидејќи работиме 
во остварувањето на заеднички цели.  

И двете страни сакаат да ја видат Македонија целосно интегрирана во Евро-
атланската заедница. 

И двете страни сакаат да ја обезбедат најдобрата можна иднина за граѓаните на 
оваа земја. 

И двете страни сакаат  целосно да ги развијат најбогатите ресурси на оваа земја – 
нејзините граѓани.  

И двете страни превземаат значаен чекор во остварувањето на овие заеднички цели 
со нашите денешни постапки. 

Ви благодарам. 


